
ALGEMENE INLIGTING

1.1 Inleiding

Die Gariepdam bied seker die aangenaamste omstandighede vir die beoefening van seilsport in en om
Suid-Afrika. Met sy uitgestrekte waters waar jy met veiligheid vir 70 kilometer mee kan uitvaar, met pragtige
koppe begroei met van ons mooiste inheemse bome soos Olienhout, Karee en Doringbome en met sy
interessante baaie, bied dit 'n seiljag paradys. Voeg nog by die goeie winde, die plat waters in vergelyking

met seetoestande en die relatief min bote dan het dit nie sommer sy vergelyke nie.

Die seiljagklub wat reeds in 1978 gestig is as die Hendrik Verwoerddam Seiljagklub is goed gevestig met
ongeveer 40 seiljagte. Die naam van die klub is in 1994 verander na Vrystaat Seiljagkiub. Die eerste
seiljagklub wat net na die voltooiing van die dam in 1974 gestig is as die Oranje Seiljagklub, het egter
doodgeloop en die verskeie trofeé& wat die huidige klub geérf het, getuig vandag nog van die oorspronklike
klub Oranje. Die stigtersiede van die Hendrik Verwoerddam Seiljagkiub is Henry Horn, Dave en Kiewiet
Marais, Dave Moffat, Neil en Sally Brink, Steve Marais, Tom Holland, Ronnie en R'oberts, Nobby en
Pamela Clark en Rudi en Elfie Hediger. Nobby Clark was die eerste Kommandoor van die klub (1978-79).
Daarna het gevolg Dave Marais (1980-81), Rudi Hediger (1982-84) en Danie de Waal (1985-). Die naam
van die dam is in Desember 1994 verander vanaf die Hendrik Verwoerddam na die Gariepdam wat 'n

Hottentot naam is vir die Groot Rivier.

Ek herinner my dat toe ons vir Paula in 1980 te water gelaat het daar ses hote gelé het naamlik Nobby en
Pamela se 31 Van Der Stadt, Steve se Miura, Dave en Kiewiet se Mistral, Tom en Ronnie se Hunter, Rudi
en Elfie se Jaguar en Niel en Sally se Carioga. Van die sewe bote het die getal bote gegroei tot 35 in 1988.

Dit wil sé in agt jaar se tyd het dit vervyfvoudig.

Daar word gedurende die seilseisoen, wat strek van September tot Mei, gereelde resiese gereél met 'n

jaarlikse Regatta gewoonlik in April of Mei. Die klubfasiliteite bestaan uit 'n baie goeie sleephelling, 'n goeie



dollie op spore wat met 'n elektriese wenas getrek word, 'n viot met 'n 5 ton wenas wat met 'n 50
perdekrag buiteboord masjien aangedryf word, en 'n bergplek vir buiteboordmasjiene en  dergelike items.
Persoonlike roeibootjies word op die sleephelling gesluit. Daar is 'n vrieskas wat aan die klub behoort en

'n yskas van Coca Cola in die stoorkamers vir die gebruik van lede.

Die bote I& op swaai vasmeertoue of kettings in die hawegebied wat 'n uitstekende beskutting bied. Die 1&
van vasmeerblokke word in oorleg met 'n lid van die bestuur van die klub gedoen en dit moet aan sekere

vereistes voldoen. Die spesifikasies word onder 'n afsonderlike hoof behandel.

Met hierdie gids vir seiljagvaart op die Gariepdam is die doel eerstens om die dam aan u bekend te stel
sodat U met behulp van die landbakens op en om die dam met redelike veiligheid op die dam kan vaar.
Tweedens is die doel om die basiese beginsels van navigasie met behulp van kaarte van die dam te

illustreer. Dit sal u in onbekende plekke te navigeer.

1.2 Toegang tot die dam

Toegang tot die dam geskied vanaf die Oord waar die seiljagklub gesetel is, alhoewel toegang ook vanaf
Oviston verkry kan word. Oviston 1& ongeveer 33 kilometer volgens die water vanaf die Qord en bied ook
aangename fasiliteite. Heelwat akkomodasie is by die Qord beskikbaar in die vorm van luukse rondawels
en karavaanstaanplekke. Buite die Oord is Hotelgeriewe ook beskikbaar soos die Motel en Norvals Pont

Hotel.

1.3 Die Gariepdam

Die dam strek vanaf 25°30" tot 26° lengte grade, dit wil s& 30 seemyle in lengte (1'= 1 seemyl = 1.8526
kilometer) en vanaf 30°30' tot 30°45' breedte grade, dit wil s& 15 seemyle volgens breedte grade. Die

volgende tabel gee van die vernaamste statistieke van die dam:

TABEL 1 : Vernaamste statistieke van die dam



Alvorens ons begin met enige besonderhede van waar om op die dam met veiligheid te vaar, is dit nodig

dat ons die dam opdeel in kleiner damme wat die bespreking sal vergemaklik. Die volgende indeling is

gemaak volgens die natuurlike verdeling van die dam en die name is gegee na aanleiding van die

bestaande name of plekname in die omgewing.

1.

Hoofdam. Dit sluitin die gedeelte van die dam vanaf die wal tot by Eagles Crag volgens die rivierloop.

Mudplein en Springbokdam. Mudplein sluit in die gedeelte van die dam vanaf Eagles Crag tot by
Andik volgens die rivierloop. Die gedeelte vanaf Andijk tot by Kaap Oranje is die Springbokdam

(vernoem na die eiland Drie-Springbok wat in hierdie deel van die dam [&).

Middeldam. Dit is die gedeelte vanaf Kaap Oranje tot by Suid Kaap of by die Ovistontoring volgens die

rivierfoop.

Ovistondam. Dit is die gedeelte wat 0os van die Ovistonjettie vanaf Brakspruit in die suide tot by

Bossiespruit in die noorde 1€. Dit is die langste dam in die Verwoerddam (ongeveer 25 kilometers).

Broekspruitdam. Dit is die gedeelte vanaf Leeukop (so genoem omdat dit die indruk van 'n leeukop

gee en het 'n landbaken op) tot by Olyvenbosspruit.

Riversidedam. Dit is die gedeelte vanaf Olyvenbosspruit volgens die rivierloop, by die ou plaas
Riverside se populierlaning verby tot die laaste elmboog wat die dam maak voor Bethulie. Na hierdie

elmboog sal verwys word as Jacanashoek.

Bethuliedam. Dit is die laaste gedeelte van die dam tot by Bethulie. Vir 'n duidelike omlyning van

bogencemde damme, verwys ons na Kaart 1 agter ingeplaas.



1.4 Landbakens, Eilande en Baaie

Dit is belangrik dat u 'n paar bakens het waarvolgens u uself kan oriénteer op die dam gedurende die dag
of nag. Ons sal nou die belangrikste landbakens, eilande en baaie in elke dam lys waarvolgens u kan seil

en 'n seilvaart beplan. Die besonderhede van die verskillende damme word op Kaarte 2—8 aangedui:

1. HOOFDAM:

Baaie: Grampianbaai, Natuurbewaring logistiekkamp-baai, Apiesbaai, Manhattenbaai, Calinkabaai,
Pirates Creek, Aerodromebaai, Rudi'sbaai, Skeleton baai, Bullybeefbaai, Elfiesbaai, Pamsbaai,

lanshaai.

Eilande en landbakens; Hollandhead, Davespoint, Natuurbewaring logistiekkamp, Olive eiland,
Manhatten eiland, Waltersrock, Chickens, Renierskop, Krokodil eiland, Sonop, Xmas eiland, Xmas
se kleintjie, Ronniesrock, Papenfushead, Albatros, Merlin, Hermania, Eagles Crag, Zimbabwe,
Malcolmsrif, Santadrian, Vanessa.

Ander bakens: Verena's brug, Oord (ronddawels), Motel, Damwali.

2. MUDPLEIN EN SPRINGBOKDAM:

Baaie: Fluffy-baai, Glens creek, Tweeankerbaai, Piet se baai, Danie's delight.
Eilande en landbakens: Dassie-eiland, Porcupine, Fanieseilande, Grintersrif, Machetesrif, Adijk,

Nuwejaarskop, Zimbabwe, I[nhoekkop, Annelienseiland, Drie-Springbok-eiland, The caves, Quasar.

3. MIDDELDAM

Baaie: Glen Elliot, Henniesbaai. Eilande en landbakens: Kaap Oranje, Kaap Dahverene, Suid

Kaap, Ovistoring, De Jagereilande, Paulasrif.



4. OVISTONDAM

Baaie: Ovistonjettie, Brakspruitbaai, Carodinehaven, Potjiebaai, Bossiesbaai.

Landbakens: Oviston, Langberg, Kopjeskraalrand, Leeuberg, Marchandsrif.

5. BROEKSPRUITDAM

Baaie: Ho-Ha baai, Broekspruit, Qosterbaai.
Eilande en landbakens: Voéleiland, Wildeiland, Leeukop, Tikinie Koppe, Broekspruitrand, Oly-

venboskop, Smaragrif, Oosrots, Krugerskop.

6. RIVERSIDEDAM.

Landbakens: Smaragrif, Riverside bome, Jacanahoek, Krugerskop.

7. BETHULIEDAM:

Landbakens: Jacanahoek, Krugerskep, Olyvenboskop.

1.5 Heersende winde

Die oorheersende wind is die noordweste wind met ‘'n gemiddelde sterkte van 10 knope. Dit is egter nie
ongewoon om 'n 30 knope westewind te kry nie. Sterker winde tydens donderstorms kan egter gevaarlik
wees en daar moet vroegtydig voorsiening gemaak word soos skuiling gaan soek of seile voldoende kleiner
maak. Winde van tot 80 knope is op Oviston deur lan en Herman gemeet. Die volgende tabel gee u meer

besonderhede van die windfrekwensies en sterktes deur die jaar:

TABEL 2 : windrigting en Spoed (5.14m /s = 10 knope)

1.6 Temperature

Die warmste maande is Desember en Januarie met dagtemperature wat tot in die hoé dertigs kan bly. Die

wintermaande Junie, Julie en Augustus kan lekker seildae gee tussen 10:00 en 16:00 met temperature wat



wissel van 12 tot 20 grade celcius. Die res kan seker beskou word as die beste seilmaande met gematigde
temperature en soms 'n verkwikkende donderstorm. Die volgende gemiddelde maksimum dag temperature
in °C vir die verskillende maande en die gemiddelde minimum nag temperature gee 'n aanduiding van hoe
warm en koud dit kan word:

Maand Jan Feb Mrt Apr Mei Jun  Jul Aug  Sep Okt Nov Des

Dag 298 282 263 228 190 166 164 196 228 258 275 295

Nag 148 136 117 6.0 1.2 -34 -30 -20 64 8.6 11.7 14.2

Die watertemperature op die oppervlak is cngeveer 12°C gedurende die wintermaande en 20°C gedurende
die somermaande terwyl die onderwater temperature op 'n diepte van 40 meter wissel van 7°C gedurende
die somermaande tot 11°C gedurende die wintermaande. Dit is interessant om te sien dat die somertem-

perature kouer as die wintertemperature op 40 meter is.

1.7 Reénval

Die gemiddelde jaarlikse reénval vir Norvals Pont oor 52 jaar gemeet is 372 mm met 'n maksimum van 906
mm en 'n minimum van 144 mm. Die gemiddeldes vir die verskillende maande is:
Jan Feb Mrt Apr Mei Jun Jul Aug Sept Okt Nov Des

46 56 61 34 21 1 6 10 19 29 36 41

1.8 Waterdieptes

Die kontoerkaarte van die dam gee hoofsaaklik drie belangrike kontoere aan naamlik FSL (Full supply
level), die 10 meter onderkant FSL kontoer en die 25 meter diepte onder FSL kontoer. Om die kontoere
sinvol te kan gebruik, is tabel 3 nodig. Die maatplaatlesing van die stand van die dam kry u in die hawe
teen die suidelike helling in die hawe of die sleephelling. Indien u byvoorbeeld 'n lesing van 45.5 sou maak,

kry u uit kolom 3 van tabel 3 dat die water op die 10 meter kontoer I& en vit kolom 1 dat die dam 50 persent



vol is. Op hierdie stadium van die stand van die dam sal dit belangrik wees dat u navigasie deur Mudplein
goed sal wees indien u wil voorkom dat u op 'n sandbank te lande kom. In hoofstuk 2 sal ons die

verskillende damme in meer besonderhede bespreek.

TABEL 3: Persentasie inhoud van dam en maatplaatlesing

% van FSL Maatplaatlesing Diepte onder FSL  Gevaarpunte
100 55.81 0.00 meters Porcupine

98 55.50 0.31 Crocodile

96 55.17 0.64 Albatros

94 54.85 0.96

92 54.51 1.30

90 5417 1.64

88 53.83 1.98

86 53.48 2.33

84 53.12 2.69

82 52.76 3.05

80 52.39 3.42

78 52.01 3.80

76 51.62 419

74 51.23 4.58

72 50.82 4.99

70 50.41 5.40

68 49.98 5.83 Black Rock 6.09
66 49.55 6.26

64 4910 6.71

62 48.64 717

60 48.16 7.65 Chickens 7.92
58 47 .67 8.14 Hermania 8
56 47 17 8.64 Olive 8.53

54 46.64 9.17

52 46.11 9.70

50 5.65 10.26 Fanieseiland 8.6



438 44.98 10.83

46 44.39 11.42

44 43.78 12.03 Xmas se kleintjie 11

35 40.75 15.00 Santadrian 15, Vanessa 18
20 37.75 18.00

Wat verder belangrik van tabel 3 is, is dat u byvoorbeeld kan kontroleer of Black Rock gevaarlik is. Ons
sien dat sy diepte 6 meter onder die FSL vlak |&. Indien u boot 'n 2 meter dieptegang het, sal u veilig oor
die rots behoort te vaar indien die maatplaat lesing 52 of meer is. Op 49 begin Qlive gevaarlik word

aangesien die eiland op 8.53 meter onder FSL begin uitsteek.

Op ongeveer 'n 30 maatplaat lesing is die dam 20 persent vol en I& die water op die 25 meter kontoer. Dan
sal die toegang tot die hawe nie meer moontlik wees nie. Inteendeel, reeds op 35 persent vol sal die diepte
ongeveer 14 meter onder die FSL viak |1& en sal die toegang krities wees. Die volgende formule kan
gebruik word om die diepte onder FSL (sé v) te
bepaél vir 'n gegewe persentasie van die dam se inhoud (sé& x ):

y = 61-13 l0ge X .
Indien byvoorbeeld x = 80 %, danisy = 7,8 meter. Dus, indien die dam 60 % vol is, sal die watervlak 7.8

meter onder FSL &

1.9 Invloei in dam

Die gemiddelde invloei in die dam in miljoen kubieke meter vir die maande Maart tot Februarie is die
volgende

Mrt Apr Mei Jun Jul Aug Sept Okt Nov Des Jan  Feb
1063 583 316 147 76 114 242 410 576 722 868 1020
Die gemiddelde totale jaarlikse invloei is 8137 miljoen kub. meter.

Die verdamping op 50 % inhoud is miljoen kubieke meter per maand, is ongeveer die volgende:



Mrt  Apr Mei Jun Jul Aug Sept Okt Nov Des Jan Feb

25 17 13 11 12 16 23 30 35 41 41 41

Die vlak van die dam het gedurende September 1992 'n rekord laag bereik toe dit 19 % was. Die hawe
was droog en die bote het toe in die kom buite die hawe naby die suidelike sleephelling vasgemeer. Die
bote was weer terug in die hawe teen Januarie 1994. Gedurende Desember 1994 was die watervlak egter

weer so laag dat die bote begin uit beweeg het.

1.10 Vasmeer en ankergooi

Die bodem van die dam is modder oor die algemeen. In die hawe is die modder ongeveer half meter diep.
Vir vasmeer in die hawe is voldoende blokke nodig van ongeveer 50xT kg waar T die verplasing in ton van
u boot is. 'n Sementblok van 50x50x50cm weeg 280 kg. Die blokke moet met ten minste 4 meter ketting
gekoppel wees indien verder van tou gebruik gemaak word. Indien u van tou gebruik maak moet u seker
maak dat die tou nie skaaf waar dit aan u boot vaskom nie. Die volgende ketting en tou diktes gee 'n

aanduiding van die minimum dikte wat gebruik kan word:

Ton verplasing 2 4 5 65 8 11

Nylon 12 14 16 16 18 20mm
Polypropelene 14 16 18 18 20 22mm
Chain ; 8§ 10 10 12 12 12mm

Die breeksterktes in kg van die volgende 3 koord toue is byvoorbeeld:
Dikte mm 8 10 12 14 16 18 20 24
Nylon : 960 1425 2030 2790 3500 4450 5370 7600

Polypropelene: 1350 2080 3000 4100 5300 6700 8300 12000



Vir die gooi van anker in die dam is die Bruce, Danforth en CQR ankers geskik. Sorg dat u die lengte

ankertou wat u uitlaat vir op anker | &, ongeveer 3 x waterdiepte is.

Die aanbevole grootes is:

Boot (tonverpl) : 2 4 5 65 8 11
Bruce 75 10 16 20 20 30
Danf CQR D12 14 19 25 25 34

1.11 Onderhoud van boot

Dit is belangrik dat u boot 'n beskermende verf teen osmose onder die waterlyn het. 'n Verf socs epoxy teer
is geskik daarvoor alhoewel verskeie ander produkte beskikbaar is. Indien die romp reeds osmose toon -
dit is waterblase wat onder die gell gevorm het - dan is spesiale behandeling nodig soos onder andere die

boot vir 'n paar maande laat droog word en die waterblase afskuur.

'n Verf vir die voorkoming van algea-groei teen die romp is ook nodig. Gewoonlik hou sodanige verwe van

'n jaar tof twee jaar wanneer die boot uitgehaal en skoongemaak moet word.

1.12 Veiligheidsmaatreéls

Daar is 'n aantal veiligheidsmaatreéls waarvan u moet weet voordat u op die water gaan. Die belangrikste
is veiligheidsbaadjies en kennis van boothantering indien iemand oor boord sou val en u die persoon so
gou as moontlik uit die water moet kry. Lees gerus hierdie gegewens en oefen dit op die water. Stel die
veiligheid van 'n lewe altyd eerste prioriteit en dan die veiligheid van u boot.

Die goue reél wat ek hier wil noem is: Dink eers en doen dan.

Verder is dit altyd goed om vroegtydig voorsiening te maak. Moet nie wag dat die storm op u is voor u seile

kleiner maak nie en |& liewer veilig op anker as om langs die kant in 'n sterk wind gevang te word.



HOOFSTUK 2

GIDS VIR DIE VERSKILLENDE DAMME

2.1 Inleiding

In hierdie hoofstuk sal ons die verskillende damme in meer besonderhede bekyk. Alhoewel ons nie
eerstehandse kennis van al die damme het nie, sal ons dit waardeer indien u ons van besonderhede wat u
van die damme het, kan voorsien. Die name wat aan verskillende baaie en landmerke gegee is, is
noodsaaklik en ons vra om verskoning as iemand te na gekom is. Ons het probeer om name van lede of
hulle bote van die seiljagklub te gebruik in sover ons 'n verbintenis van die persoon tot die landmerk of baai

het. Baie van die name het reeds uit oorlewering gekom.

Ons sal verwys na kompaslesings in sommige gevalle. Indien u nie weet hoe om die kompas te gebruik nie
kan u die gedeelte in hoofstuk 3 net lees. As daar na 'n kompaslesing verwys word, sal dit deurgaans die
magnetiese lesing wees, dit wil sé die variasie tussen magnetiese noord en werklike noord is geignoreer en
ons werk deurgaans net in magneties noord. die rede hiervoor is dat die variasie konstant is vir die hele
dam, naamlik 21°03'. Indien u volgens 'n vaste kompas op u boot vaar, is dit belangrik dat u die deviasie

van die kompas in ag sal neem. Lees ook hoofstuk 3 in hierdie verband.

2.2 Gids vir die HOOFDAM

2.2.1 Gevaarpunte (Eilande)

Die belangrikste gevaarpunte in hierdie dam is: Olive, Crocodile, Chickens, Black Rock,Hermania, Ron-
niesrock. Albatros, Santadrian en Vanessa.

Olive eiland

Hierdie eiland begin 'n gevaar word indien die dam 64 persent en leér is. Die eiland I& op 'n kruis tussen
die noordelike sluistoring en Walter en tussen Davespoint en die suidelike punt van die saaldam net suid

van die wal. In plaas van die suidelike punt van die saaldam kan 'n bos groen bome in 'n klofie teen die



koppe aan die suide kant van die dam gebruik word. Dit is egter belangrik om te weet dat indien u 'n koers
vanaf Walter na die suidelike sluistoring neem, u Olive op stuurboord sal laat. 'n Veilige koers is 275
Magneties. 'n Koers van 155 Magneties vanaf Holland Head behoort u reg op Olive te bring. Waar die
eiland sy naam vandaan kry, is onbekend. Dit is egter wel bekend dat die eerste eienaar van Small
Paradise, Bryan Jones, op volle vaart met 'n resies teen Olive vasgeseil het en met 'n groot gesukkel die

boot eindelik afgekry het sonder enige skade.

Crocodile eiland

Hierdie eiland behoort altyd as gevaarlik beskou te word al is die dam vol. Daar is 'n boei aan sy suidelike
punt met 'n ses meter lang ketting vas. 'n Lyn tussen Sonop en die noordelike sluistoring laat Crecodile
veilig indien jy suid van die lyn bly. Inteendeel 'n koers van 275° M vanaf Sonop laat Die eiland veilig op
Stuurboord. 'n Koers van 110° M vanaf Sonop of rofweg op die lyn tussen Sonop en die oewer suid van die
Natuurbewaring logistiekkamp se baai. Die eiland het sy naam vanwee sy krokcdilagtige vorm en sy lae
ligging. Verskeie vaarders het al met die eiland kennis gemaak. Die eerste waarvan ons weet is Steve
Marais met sy Miura. Malcolm Huges en Marchand de Kok op Windekind het 'n paar keer teen hom
vasgeseil nieteenstaande merkers en ligte wat op die eiland geplaas is nie. 'n Ernstige motorboot ongeluk
deur Swannie Swanepoel (eienaar van Hirondelle) se vader het ook op die eiland plaasgevind.

Chickens

Die eilandjies (twee van hulle) 1€ in lyn met Walter en Davespoint ongeveer 100 meter van Walter. Daar is
'n boei op die eerste eiland naaste aan Walter wat, indien die dam 68 persent vol is, gevaarlik word. Die
tweede eiland moet as gevaarlik beskou word indien die eerste een uitsteek. Die twee eilandjies staan
bekend as Walter se kuikens omdat hulle so naby hom geleé is. Ook hier het Malcolm met Windekind al
vasgeseil. Renier Viljoen met Vento Lontang (Miura) het ook al met hulle kennis gemaak.

Black Rock

Die rots is gevaarlik indien die dam op 77 persent en leér 1&. Dit |1& reg noord (magneties) van Xmas eiland
oos van Sonop en ongeveer 500 meter van Xmas se oewer. Die rots 1& op 'n reguitlyn tussen Xmas eiland

se oostelike punt (daar staan 'n boompie op die punt) en Papenfushead. Die eiland is gemerk met 'n boei



aan 'n ses meter ketting. Dit mag verder handig wees om te weet dat die rots op 'n lyn tussen die wal en
die opening tot Rudi'sbaai l&.

Die rots is so vernoem omdat hy so gevaarlik is en net 'n swart kiomp klippe is wat opmekaar gestapel is.
Dave en Kiewiet Marais met hulle nuwe Theta, Zikomo, het op 'n slag met die rots kennis gemaak.
Ronniesrock

Hierdie eiland met 'n baie gevaarlike westelike punt 1& suid van Sonop. Dit het 'n 500 meter lang
laagliggende gedeelte onder die water. Die punt word met veiligheid op bakboord gelaat indien vanaf
Sonop noord van 230° M gebly word (rofweg noord van die lyn tussen Xmas en Renierskop). Op die 5
meter kontoer is 'n boei geplaas met 'n ses meter lange ketting. Daar kan met veiligheid suid van die eiland
gevaar word indien die dam 50 persent en voller is. Bly egter nader aan die eiland as aan die suidelike
oewer. Die rif aan die oostekant loop ook ongeveer 500 meter in en u moet ook genoeg water toelaat. Die
eiland is vernoem na Ronnie Roberts, mede eienaar saam met Tom Holland van die Hunter, Rhebok. Die
boot waarmee Ronnie seker daar vasgeseil het, het 'n interessante geskiedenis. Die boot het aan Walter
Flannighan behoort, van die eerste vaarders op die dam. Hy is ook die persoon na wie Walters rock
vernoem is. Met Walter se weggaan van die dam, het die klub die boot by hom gekoop waarna dit aan Tom
en Ronnie gesamentlik verkoop is vir RB600. Met die Hunter het Kiewiet Marais op 'n keer alleen (ek
wonder of sy nie dalk die eerste en enigste vrou sover is wat alleen met 'n seiljag op die dam uitgevaar het
nie) om Sonop geseil het sonder dat die boot 'n buiteboordmasjien op het en toe met die terugvaart in die
toue van die waterpomp in die hawe beland het. Herman en Mirtle Verwey het op een maanlig resies met
Paula netjies teen die westelike rif vasgeseil, gelukkig sonder enige skade.

Hermania

Hierdie eiland 1& in lyn met Sonop en Eagles Crag ongeveer 400 meter vanaf die land. Daar is 'n baai wes
van die rots en 'n bakenkop reg oos. Op 65 persent inhoud van die dam sal die rots reeds gevaarlik wees.
Dit is gemerk met 'n boei met 'n ses meter lange ketting aan. Dit is hier waar teen Herman en Mirtle met
Paula behoorlik vasgeseil het. Gelukkig was Windekind in die nabyheid wat hulle afgehelp het.

Albatros



Hierdie eiland |& 2 kilometer noord van Xmas in lyn met Xmas se oostelike punt en Papenfushead. Slegs
as die dam vol is, is die eiland onder water. Die naam Albatros is gegee na aanleiding van Albert Marais
{Steve Marais se seun) se Holiday 23.

Xmas se kleintjie

Hierdie eilandjie 1& cos van Xmas en vorm eintlik deel van die rif wat die baai Pirates Creek aan Xmas se
ooste kant (seker die populerste baai behalwe die hawe in die dam) vorm. Dit |& ongeveer 400 meter van
die oostelike punt van Xmas en sal op 'n 50 persent inhoud gevaarlik wees.

Malcolmsreef

Hierdie punt met 'n klein eilandjie wat op 40 % water gevaariik is, |& aan die westelike oewer tussen Xmas
en Eagles Crag en is die punt waar u suid draai na Eagles Crag. Die helling van die land is nie styl nie en
daarom moet voldoende water gelaat word. Alhoewel Malcolm Huges nie teen die rif vasgeseil het, sover
bekend, nie het hy al op verskeie eilande vasgeseil en verdien hy 'n vernoeming.

Manhatten

Hierdie eiland wat suid-wes van Walter 1€, is gewoonlik nie 'n gevaar nie. Sy suidelike gedeelte maak egter
'n lang rif wat gevaarlik is indien u suid om die eiland wil verby vaar. Dit is egter nie veilig om daar te vaar
nie behalwe as die dam 70% en hoér is. Dit is nie bekend waar die naam

vandaan kom nie. Dit vorm 'n mooi baai aan sy suid-coste kant.

Merlin

Hierdie eilandjie 1& oos van Xmas naby die costelike oewer en is slegs gevaarlik vir diegene wat na aan die
costelike oewer vaar. Die naam is John en Cathy Shipley se Stadt 23.

Papenfushead

Hierdie kop 1& noord van Xmas en vorm die westelike oewer vir die deurgang na Aerodrome baai. Die
deurgang is die meeste van die tyd bevaarbaar met 'n beskutte hawe aan die noordekant teen suide winde.
Aan die westekant van Papenfushead is dit nie veilig om deur te vaar nie. Daar |& op die westelike oewer
nog die relines van 'n plaashuis met die swembad wat nog ongeskonde is. Die kop is vernoem na lan en
Carol Papenfus.

Sonop



Hierdie kop is 'n besonderse hoé uitstaande landbaken in die deel van die dam. Dit 1é cos ongeveer 8
kilometer vanaf die hawe ingang. Tot op 50% inhoud kan met veiligheid om Sonop geseil word. Daar is
egter 'n klein eilandjie tussen Sonop en Xmas wat op 68% gevaarlik is. Dit is veilig om nader aan Sonop as
Xmas te bly.

Xmas

Hierdie eiland i&é aan die oostekant van Sonop en bevat 'n paar interessante baaie. Dit is 'n groot eiland
met 'n verskeidenheid plantegroei en 'n paar Steenbokkies op.

Santadrian

Die eiland 1& 15 meter onder die vloedvlak (FSL) op die kruis Olive/Crocodile en Hollandhead/Walter. Die
eiland het sy verskyning in 1992 gemaak tydens die lae vlak van die dam. Dit I& 15 meter onder volviak
en is reeds vanaf ongeveer 36% gevaarlik. Die naam is gegee na aanleiding van Adrian Pearson wat met
sy Miura op die eiland vasgesit het.

Vanessa

Die eiland I& 18 meter onder die vloedvlak (FSL) ongeveer 500 meter noordwes van Black Rock.

Dit 1& op 'n kruis tussen Sonop/Albatros en Black Rock/Papenfushead. Die eiland is vernoem na Barry Lynn
se Miura.

2.2.2 Veilige baaie vir anker

Die volgende baaie kan met verskillende wind-omstandighede vir ankergooi gebruik word. Die hawe wat in
die Oord 1&, is die veiligste en word gebruik vir die vasmeer van die seiljagte.

Hawe

Die hawe word gebruik vir die vasmeer van die seiljagte op swaai—vasmeerankers en moet deur die
Hendrik Verwoerddam Seiljagklub gereél word. Die ingang tot die hawe vanaf die dam is deur Holland-
heads en is bevaarbaar tot 35 persent water in die dam. Daar bestaan goeie tewaterlaatfasiliteite en 'n

dolly om hote uit te haal vir die onderhoud van bote.

Apiesbaai



Hierdie baai ié reg suid van Manhatten eifand en kan met veiligheid ingegaan word indien die dam 82
persent en voller is. Die baai is net vir 'n noorde wind cop en golwe kan dan ongerieflik instoot. Die baai is
vernoem na die apies wat in die bos by die cornaghut aan die suidekant van die baai bly.

Grampian

Hierdie baai I&é noord van Davespoint en kan beskutting teen weste en suidweste gee. Verder is dit oop
teen suide, ooste en noorde winde. Aan Grampian se oostekant 1& die logistieke kamp van
Natuurbewaring wat drie chalets bevat. Aan die suidekant van die kamp is 'n redelike veilige baai met 'n
goeie sleephelling. Die baai is beskut teen aIIé winde behalwe wes tot suidwes.

Aerodrome

Die baai 1@ noord van Sonop en is gladnie beskut teen alle winde behalwe aan die noorde kant van
Papenfushead teen 'n suide wind. lan se baai & aan die noordekant van die kop. Dit is veilig om in te gaan
oos van Papenfushead indien die dam 58 persent voller is. Die baai is so vernoem omdat dit aan die

lughawe grens.

Rudi'sbaai
Die baai I& suid-oos van Xmas en kan beskutting teen weste en suide winde gee. Dit is ook veilig tot op 58

persent om in te gaan. Die baai is na Rudi Hediger, 'n stigterslid, vernoem.

Pirates Creek

Die baai I1& aan Xmas se oostekant en is 'n baie beskutte baai teen byna alle winde behalwe ooste en
suidooste winde. Dit is altyd veilig om in te gaan en is seker die populérste baai in die dam om piekniek te
maak. Indien die dam redelik vol is, kan jy met die boot tot teen die preekstoel

gaan.

Bullybeef Baai

Die baai I& oos van Malcolmsreef en gee beskutting teen ocostelike winde. Die waterdiepte is altyd veilig om

in te gaan. Die baai is deur Hennie Oliver en Bertus de Jager tydens 'n bullybeef maaltyd daar so gedoop.



Elfiesbaai

Die baai |é noord van Eagles Crag en bied beskutting teen 4f 'n noorde wind of 'n suide wind. Die
noordekant van Eagles Crag bied 'n besonderse gedeelte van die baai wat beskut is teen suide winde. Die
baai is oop aan die oostekant indien die dam 96 persent en voller is, maar deurgang na

Springbokdam is slegs moontlik indien die dam vol is. Die baai is vernoem na Elfie Hediger, een van die
stigterslede. Heelwat wild kom in die omgewing voor.

Pamsbay

Dit is van die veiligste baaie en is teen meeste winde beskut. Alhoewel 'n suide en suidweste wind in die
baai kan inwaai, sal die golwe nie groot wees nie en kan u verseker wees van 'n veilige en rustige nag op

anker. Die baai is vernoem na Pamela Clark, Nobby wat die eerste kommandoor was, se vrou.

Resurrection baai

Die baai |& aan Xmas se noordekant. Dit is beskut teen suidewinde en is bekend as die baai waar die
stigterslede op 'n Sondag tydens 'n braai daar besluit het om die Hendrik Verwoerddam seiljagklub te stig.
Ander baaie

Daar is nog baaie soos aan die westekant van Zimbabwe, Calinkabaai (Keith en Ingrid Kruger se Holiday
23) aan die oostekant van Renierskop en andere. Dit is baaie wat by geleentheid geskik mag wees, maar
is van die baaie wat nie aan te beveel is vir ankering nie. Manhattenbaai agter Manhatten is egter nie te
sleg nie. Noord-oos van Albatros eitand I& Almerinebaai wat slegs beskut is teen noorde en ooste winde. In

hierdie baai het Karien een nag in Aimerine sleg siek geword toe 'n onverwagte suide wind begin waai.

2.3 Gids vir Mudplein en Springbokdam

2.3.1 Gevaarpunte in Mudplein
Hierdie dam het heelwat gevaarpunte en vir iemand wat hom nie ken en kortpad Oviston toe wil neem kan
hy in groot moeilikheid laat beland.

Porcupine



Indien die dam vol is, is Porcupine onder die water en is dan baie gevaarlik. Die koppie 1& 150 meter
suidwes van Dassie eiland. lan met sy Farr het al lelik kennis met die eiland gemaak en dis hier waar Dolf
sy Stadt 23, Machete, se roer gebuig het.

Mudplein

Daar |é 'n modderplato cos van Dassie en dit is wenslik dat u altyd hier met groot versigtigheid deurvaar
indien u na Oviston vaar. Indien die dam 70 persent en voller is, kan u redelik veilig oor Mudplein vaar,
maar tussen 58 en 48 persent moet u die lyn tussen Dassie en Andijk (die noordwestelike punt van die
skiereiland tussen Mudplein en Middeldam) volg. Vanaf 58 persent is

daar slegs 'n kanaal waarop u moet bly indien u kortpad wil volg. 'n Veilige koers vanaf Porcupine is 135° M
vir ten minste 1 kilometer of 312° M vanaf Andijk vir ongeveer 3 kilometers. Fanieseiland is 'n eilandjie wat
in die middel van Mudplein I& en steek uit indien die dam 51 persent vol is, sodat daar aan sy noordekant
of suidekant verby gegaan moet word. Op hierdie stadium is dit veilig om eerder die suidelike roete te volg.
Dit is beter om wes van Porcupine te bly en die koers te hou (245° M vanaf Eagles Crag) verby Grintersrif
tot regoor Nuwejaarsbaal. Swaai dan weg reguit na Andijk (vernoem na Piet Buter se boot) en u vaar veilig
by Fanieseilande verby.

Fanieseilande

Fanieseiland (vernoem na Fanie Wiese wat hier gaan vassit het) 1& net noord van die lyn tussen
Nuwejaarskop en Andijk op ongeveer 180° M vanaf Dassie. Ook net noord van hierdie lyn ongeveer 1
kilometer vanaf Nuwejaarskop |& 'n ander lastige eilandjie wat op 50 persent gevaarlik is. Die eiland vorm
deel van drie van die Fanieseilande wat in Mudplein & Ons sal na hierdie een verwys as die westelike
Fanieseiland. Daar is ook die noordelike Fanieseiland wat ongeveer 600 meter cos van Grintersrif 1&, min
of meer halfpad tussen Porcupine en die westelike Fanieseiland. Die laasgencemde twee eilande & ook in
lyn met Porcupine en Piet se baai.

Grintersrif

Hierdie rif is waar Magda Grinter gesorg het dat die visse genoeg kos het toe hulle langs die rif in Twee-

anker baai een nag op anker geslaap het. Die rif skei die twee mooi baaie, Fluffy baai aan die noordekant



en Tweeanker baai aan die suidekant, van mekaar. Die rif is steil aan sy oostekant en loop met 'n skuins
helling noord, maar eindig tog skerp af.

Machetesrif

Hierdie rif vorm die oostelike oewer van Piet se baai en bestaan uit 'n losstaande rif met hoofsaaklik twee
eilandjies suid van Nuwejaarskop. Die rif is onder water indien die dam vol is.

2.3.2 Baaie in Mudplein

Piet se Baai

Aan die westelike oewer van Mudplein is daar 'n paar interessante baaie om op anker te 1&. Die bekendste
een is seker Piet Lategan se baai wat slegs teen ooste en noordooste winde nie beskut is nie. Die baai |&
sowat 1500 meter suid van Nuwejaarskop en moet van die ooste tussen die suidelike oewer en die
suidelike punt van Machetesrif binne gegaan word of aan die westekant van Machetesrif vanaf
Nuwejaarskop. Laasgenoemde ingang is die veiligste indien redelik naby Machetesrif gehou word tot
teenoor die suidelike punt van die rif.

Nuwejaarsbaai

Die baai [é aan die suidekant van Nuwejaarskop en is 'n veilige baai om in te gaan indien u die boot aan
die land wil vasmaak. Dit raak redelik nou na binne sodat beweegruimte om op anker te & te min is. Die
boot kan egter met twee lyne aan weerskante aan die land vasgemaak word as u binne die baai met die
boeg in een van die suidelike skeure ingaan. Om anker hier te gooi kan gevaarliik wees aangesien daar
baie bome staan. Wees egter ook maar versigtig vir die ooste winde. Dave en Kiewiet het so Zikomo se
anker daar verloor. Die boei met die anker aan |1& nog steeds daar. Die naam is deur Almero en Karien
Weyers aan die baai gegee tydens 'n Nuwejaarsbraai wat hulle daar gehou het.

Tweeankerbaai

Die baai |& aan die noordekant van Nuwejaarskop. Dit is 'n gerieflike baai wat beskut teen weste en noorde
winde is met genoeg spasie vir op anker |1&. In die geval van dreigende storms uit die weste bied dit 'n
veilige beskutting. Die naam is afkomstig uit die ankers van lan en Antony wat op 'n keer vas gesit het as

gevolg van ou bome onder die water. Beide ankers is later gekry. 'n Qoste wind het hier al heelwat mense



onkant hier gevang. So moes Piet, Madelein en ek een aand land toe swem toe die dinghie omgeslaan het
in 'n golf op pad na hulle boot toe.

Fluffybaai

Die baai 1& noord van Tweeankerbaai en wes van Grintersrif. Dit is een van die mees beskutte baaie teen
golwe in Mudplein en slegs 'n noord-ooste wind kan effens golwe hier opbou. Vir oornag op anker van 'n
groep bote is dit die aangewese baai aangesien daar genoeg ruimte is. Die naam is gegee toe ons een
oggend vanaf Oviston vir Francois Marais met Fluffy daar gekry het nadat hy

daar oornag het.

Glens Creek

Glens Creek is 'n kloof wat noord uit Fluffybaai 'n baie beskutte en interessante plekkie bied. Dit is nie
geskik vir op anker |1& nie, maar die boot kan teen die kante vasgemaak word hoér op in die kloof

70% en volter is. Op 58% kan nog tot in die eerste baai in die kloof gegaan word. Dit is hier in Glens Creek
waar Keith en Ingrid Kruger 'n ware oase gevind het om weg te kruip. Waar die naam Glen vandaan kom,
is ons nie seker nie. Dit kan dalk Walter Flannigan se dogter wees.

Ander baaie

Daar is Coetzeesbaai (verncem na Ettienne Coetzee) wat suid van Piet se baai |& aan die westelike oewer
en wat 'n redelik onbekende baai is. Die baaie aan Mudplein se suide en ooste kante is onbekend en lyk in
elk geval nie of hulle veel skuiling kan bied nie. Platlé baai wat suid-0os in Mudplein |&, is 'n baai wat met

veiligheid ingegaan kan word en op anker te gaan.

2.3.3 Gids vir Springbokdam

Hierdie dam strek vanaf Andijk tot by Kaap Oranje en is eintlik 'n heel interessante dam wat redelik
onbekend is.

Drie Springbok eiland en Danie's Delight

Die eerste eilandjie van belang is die klein eilandjie wat noordoos van Andijk I& met twee prominente koppe

en 'n baaitjie tussen die koppe aan die suidekant. Deur anker te gooi in die baai kan die boeg met groot



veiligheid aan die land vasgemaak word. Die baai is egter oop vir suide winde. Dit het die voordeel dat die
baai diep is. Daar is interessante uitgrawings op die eiland en die naam is gegee omdat drie Springbokkies
op die eiland gebly het. Met die droogte van 1982 het ons dikwels voer vir die bokkies geneem en verskeie
kere daar oornag. Die bokkies is, sover vermoed ons, deur Natuurbewaring verwyder wat die ongelukkige
einde van een bokkie beteken het. Die geraamte is gevind waar dit blykbaar teen een van die kranse
afgeval het.

The Caves

The Caves is slegs beskut teen suide winde en magneties reg suid van Drie Springbok.

Dit is hier waar Hirondelle byna haar watergraf gekry het toe 'n noorde wind vir Rudi en Elfie een donker
nag daar vasgedruk het. Dit bestaan eintlik net uit plat leiklip wat effens uitgehol is waar u met die boeg van
die boot teen kan kom indien die dam 58 persent en voller is.

Annelienskop

Die eiland 1& oos van Drie Springbok met diep hellings aan die suidekant waar die oorspronklike rivierloop
sy draai na die suidooste gemaak het. Die eiland het 'n punt wat na Drie Springbok wys en op 60 persent
water gevaarlik kan wees. Dit & ongeveer 500 meter van die westelike punt van die eiland. Verder is dit
veilig om agter die eiland om te seil in 'n baai aan die noordekant wat gladnie beskut is nie, maar skoon
modder het vir 'n anker. Die naam van die kop is gegee na aanleiding van Annelien en ek wat die kop
uitgeklim het met die boot op anker aan sy noordekant. Dit was 'n baie rustige nag daar op anker.
Nobbysfolly
Die rif kan baie gevaarlik wees s00s Nobby kan getuig toe hy die draai te kort aan inhoekkop se oostekant
wou sny en op die rif vasgeseil het. Die boot se mas is blykbaar tydens die gebeurtenis gebreek. Die punt
van die rif het 12 meter water as die dam vol is met 'n steil helling na die land. Die punt van die rif 1& sowat
400 meter van die hoogwater merk op die land en daarom is dit wys om die punt met ruim water te sny.
Kiewietsbaai
Die baai 1& aan die suidekant van Inhoekkop en is beskut teen weste en noorde winde. Dit bied 'n
sandstrand sodat 'n boot lekker op sy kiel kan staan. Dit is egter hierdie selfde kielstaanery wat veroorsaak

het dat die baai sy naam gekry het. Kiewiet en Dave het met hulle Mistral die nag daar op die kiel geslaap



toe die suidewind skielik opkom. Gou-gou was die golwe vanaf die groot Middeldam op hulle en is die boot
mooi stewig op haar sy op die sand geplaas. Dit het slootgrawe die volgende dag gekos om weer die boot

vlot te kry.

Quasar

Hierdie eiland & byna in lyn met Nobbysfolly na aan die oostelike oewer van Springbokdam. Rudi en Elfie
met Quasar het tydens een van hulle ontdekkingsvaarte die eiland gaan inspekteer en het probeer om
rondom die eiland te seil. Hulle was nie suksesvol nie, maar indien die dam 90% en voller is, behoort dit
moontlik te wees.

Ander baaie

Springbokdam se noorde oewer is redelik onbekend. Reg noord van Drie Springbok 1& groot en veilige
seilwaters met moontlik interessante plekke. Net so is die oewer suid van Inhoek diep met heelwat
inhamme. Indien die dam vol is, is daar 'n deurgang na Mudplein ongeveer 1200 meter vanaf Nobbysfolly,
maar dit is onveilig om met 'n kielboot te probeer deurgaan. Die tweede deurgang wes van Kaap Oranje is
egter veilig om deur te gaan aangesien dit 3,3 meter water het as die dam vol is. Een kilometer noord van
Drie Springbok & 'n prominente rif, genoem Bosrif. Aan sy noordekant is 'n groot baai, Bosrifbaai, wat

beskut is teen suide en ooste winde.
2.4 Gids vir Middeldam

Hierdie dam het die grootste opperviak water van al die damme en strek vanaf Glen Elliot (dit iyk na 'n
plaasnaam volgens 'n Waterwesekaart) in die weste tot by Suid Kaap en die Ovistontoring in die coste - 'n
afstand van ongeveer 18 kilometers. Dit is 'n veilige bevaarbare stuk water met net 'n paar plekke om te
onthou. Probeer in elk geval noord van die lyn tussen die toring en die koppie wes van die toring bly. Dit is
interessant om te weet dat hierdie dam die mees suidelike gedeeltes van die Vrystaat op die dam insluit.
Ons sal na hulle verwys as Kaap Oranje, Kaap Dahverene en Suid Kaap soos hieronder beskrywe. Die
paar punte om in ag te neem is:

Kaap Oranje



Hierdie is deel van die suidelike punte van die Vrystaat en is 'n besondere Kaap omdat dit so 'n skerp
omlynde punt is. Sy punt 1& ongeveer 800 meter van die FSL kontoer. Sodra u om Kaap Oranje vaar na

Oviston, sien u die Oviston toring duidelik en dan is u 8,8 kilometer van die toring.

Kaap Dahverene

Hierdie punt |€ sowat halfpad tussen Kaap Oranje en Suid Kaap en byna in lyn met mekaar met twee baaie
weerskante daarvan. Laat voldoende water as u hierdie punt nader, want die helling is nie styl nie. Tydens
'n Ovistonwedvaart in 1985 het ons met Dahverene teen die kaap vasgeseil,

gelukkig sonder enige skade.

De Jagereilande

Wes en noordwes van die Ovistontoring |& 'n paar lastige eilande. Dit is veilig om sowat 200 meter van die
noordelike oewer te bly. Reg wes van die toring 1& 'n koppie en 300 meter wes van die koppie is een van
die eilande wat gevaarlik word indien die dam 75 % persent vol is. Die eiland 1& in lyn met die noord cewer
van die koppie en die toring. 800 meter noord van die Noord van die koppie & n eilandjie wat ap 50
persent gevaarlik is. Alhoewel ons nie bewus is daarvan dat Bertus en Linda enige verbintenis het met die
etlande nie, is die naam dalk 'n tydige waarskuwing dat hulle die eilande met versigtigheid sal bejeén.
Suidkaap

Hierdie kaap is die mees suidelike punt van die Vrystaat op die dam en daarom die naam Suidkaap. Daar
I& 'n redelike sandbank op Suidkaap teenoor die toring soos die riviersand opgestoot het en daarom is dit
veilig om nie te na aan die Kaap te vaar nie. Herman en Mertle kan getuig hoedat hulle met Paula al hier
vasgesit het.

Henniesbaai

Hierdie baai wat aan die westekant van die toring 1&, is 'n baie beskutte baai behalwe teen noorde en
noordooste winde. Die golwe kan in elk geval dan nog nie groot word nie sodat dit 'n baai is om altyd veilig
te oornag. Die grond is ook skoon vir ankergooi. Indien noorde, ooste en suide winde sterk waai, kan dit
baie ongerieflik by die Oviston hawe wees en dan kan u altyd veilig hier kom anker. Hennie Olivier is van

die eerste vaarders wat in hierdie baai oornag het.



2.5 Gids vir Ovistondam

Hierdie dam sluit Oviston se oord en 'n paar interessante baaie in. Sodra u vanaf Middeldam tussen die
toring en Suid Kaap verby vaar gaan u die Ovistondam binne. Die dam strek vanaf Venterstad in die suide
tot by Bossiesspruit in die noorde en is ongeveer 25 kilometer lank as die dam vol is.

Oviston

Die oord is die moeite werd om te besoek en het netjiese geriewe. Dit het “jetty’ geriewe waar u kan
vasmeer en 'n stukkie vleis op die kole geniet. Die oord |1& egter oop vir die noorde en ooste winde sodat
dit ongemaklik kan wees met die groot golwe wat kan opbou. By die karavaanpark, wat so 20 minute se
stap van die oord is, is stortgeriewe en daar is 'n winkeltjie in die dorpie wat nog 'n 20 minute se stap van
die karavaanpark is. Om na die “jetty' te vaar vanaf die toring se rigting moet u die draai maar wyd maak
aangesien daar 'n groot sandbank op die noordelike punt [&. Die 17 meter

kontoer |& byvoorbeeld 1000 meter van die FSL lyn af. Dit is veilig om vanaf die toring in die rigting van die
noordelike punt van Langberg (die groot lang berg aan die ooste) te vaar totdat die “jetty' reg suid (ware
suid of 220° M) van jou Ié. Die baai suid van die “jetty' is vir 'n entjie bevaarbaar en daar kan selfs teen 'n
noorde wind skuiling gekry word indien suid van die “jetty' om die punt geanker word. Dit mag egter vinnig
vlak word as te na aan die oewer gekom word.

Carodinebaai

Hierdie baai |& oos van die Oviston “jetty' aan die suidekant van Rondeklipkoppie. Die baai bied beskutting
teen ooste en noorde winde en lan Papenfus het gereeld die baai opgesoek indien hy op Oviston cornag
het. Die naam van die koppie is na aanleiding van die interessante ronde klippe wat daar I&. Die klippe
bestaan uit verskeie lae met 'n harde kern en is ongeveer 'n handgrootte.

Marchandsrif en Kopjeskraalrand

Hierdie rif 1& noord van Suid Kaap teen Kopjeskraalrand. Die rand vorm die westelike cewer van
QOvistondam en is 'n hoé rand wat beskutting teen 'n hewige somerstorm kan bied. Die rif strek eintlik

regoor die dam na die costekant waar dit duidelik as 'n prominente punt uitsteek. Dit is op hierdie westelike



rif waar Marchand een nag gestaan het en vir ons met 'n flits reg op die rif genavigeer het. Paula het met
een ruk tot stilstand gekom. Dit is goed beskut teen weste winde.

Potjiebaai

Hierdie baai wat aan die noordekant van Kopjeskraalrand |& is 'n baie veilige baai om op anker te gaan. Dit
is diep met 'n skoon modderbodem en is beskut teen byna alle winde behalwe 'n suide wind. Teen die
westelike oewer van die baai is 'n digte bos populierbome met die ocorblyfsels van 'n eens trotse
plaasopstal. Dit is diep aan die oostekant van die baai en veilig tot 44 persent water in die dam. Dit is beslis
'n baai om te onthou indien toestande sleg raak. Die baai is genoem na 'n potjie-ete wat Renier en ek daar
gemaak het en die nag daar oornag het.

Bossiesbaai

Hierdie baai strek noord na die inloop van Bossiesspruit en is vir 5 kilometer bevaarbaar indien die dam 50
persent en voller is noord van Leeukop. Dit is egter nie geskik vir skuiling soek nie.

Leeukop

Hierdie kop is 'n goeie landbaken wat van ver gesien kan word. Dit vorm ook die noordelike oewer van die

ingang na Broekspruitdam vanaf Ovistondam. Dit het 'n prominente baken op.
2.6 Gids vir Broekspruitdam

Hierdie dam strek vanaf Ovistondam sodra u tussen Leeukop en Voéleiland deurgaan verby Broekspruit se
ingang tot by Olyvenbosspruit in die noordooste. Die dam maak by Olyvenbosspruit 'n duidelike draai na
die weste met Smaragrif die westelike punt waar om u moet wegswaai na die weste. Indien u 'n lyn sou
trek vanaf Smaragrif na die duidelike Olyvenboskop op die oostelike oewer het u die grens van
Ovistondam. Hierdie dam word gereeld besoek omdat die pragtige Broekspruit hierin 1&. Die volgende

plekke is van belang in hierdie dam:

Voéleiland
Dit is 'n besondere eiland waar die Reusereier, die kleiner Bloureier en die Witreier met die swart bek broei.

Daar is ook miljoene miere wat blykbaar in vrede met die voéis lewe. Die eiland & suid van Leeukop met sy
duidelike wit klippe.

Tikini Koppe en Ho-Ha-Baai



Langs Voéleiland na die coste | twee besondere mooi koppe langs mekaar wat 'n mens onbewustelik aan
'n tikini taat dink. Daar is 'n klein baaitjie aan die westekant van die koppe wat goeie skuiling kan bied. Die
baaitjie is so genoem toe Andr ‘e vir Rudi tot versigtigheid gemaan het deur te sé “"ho-ha-papa” nadat
Rudi die klippe onverskiliig begin afrol het. Ons was 'n hele geselskap wat die middag daar gebraai het.
Broekspruit

Broekspruit is seker die deel met die mooiste natuurskoon op die dam. Dit [& versteek agter Broekspruitkop
wat 'n hoé kop na die ooste van Leeukop is. Dit het ook 'n landbaken op. Die ingang is versteek aan die
suidekant van Broekspruitkop. Die eerste baai binne Broekspruit 1& nog binne die 25 meter waterkontoer
sodat dit normaalweg veilig is om daar in te gaan. Dit is beskut op anker, maar wees versigtig om nie die
anker te na aan die westelike oewer te gooi nie aangesien dit 3 meter dieper aan die kant as 100 meter
weg van die kant is. Indien die dam vol is, kan kleiner bote ver met die spruit opgaan, selfs tot onder die
brug oor die nasionale pad tussen Venterstad en Bethulie.

Wild-eiland

Hierdie eiland wat 'n skiereiland vorm as die dam 60% en laer is, vorm die suidelike oewer van die baai net
voor Broekspruit. Daar is gewoonlik heelwat wild soos Springbokke en Wildebeeste op die siland. Die wild
swem gemaklik deur na die eiland indien dit 'n eiland vorm.,

Qosrots en Ooshaai

Hierdie rots kan gevaarlik wees indien u vanaf Broekspruit verder noord in Bethulie se rigting vaar. Dit 1& in
lyn met Broekspruitrand se suidelike helling en Krugerskop by Bethulie. Dit vorm deel van 'n rif wat van die
oostelike cewer die dam inloop. Dit word op Kaart 6 aangedui. Die suidekant van die rif vorm 'n

interessante baai, nie baie groot nie, maar diep en beskut aan die ooste, noorde en moontlik suide kante.

Smaragrif

Die punt dui die grens van die Broekspruitdam aan en is die punt waar u wes moet draai in die
Riversidedam in. Dit is die suidelike oewer en op 60 persent water kan tot teen die noordwestelike oewer
van die punt gegaan word. Piet Lategan het tydens 'n vaart na Bethulie in sy Fortuna 37, Smarag, die rif

tot sy verbasing opgemerk.



2.7 Gids vir Riversidedam

Hierdie dam is op 60 persent water nog bevaarbaar sonder om in die rivierloop te bly. Dit strek vanaf
Smaragrif uit die Broekspruitdam na die noordweste, dan na die ooste by die ou plaas Riverside verby en
draai dan weer byna suid tot in die laaste groot baai, Elmboogbaai. Die elmboog word gevorm deur
Jacanahoek wat aan die noordekant diep hier insteek. Jacanahoek is dan ook die einde van hierdie dam.
Hier is veral twee plekke om versigtig voor te wees. Dit is waar u draai vanaf Smaragrif se rigting na die
plaas Riverside. By die Riverside populierlanings verby is dit wenslik om redelik noord te bly. Sodra u in
die suidelike rigting vaar en sowat 2 kilometer van Jacanahoek is, is daar 'n gevaarlike eilandjie. Hou maar
nader aan die oostelike oewer. Hierdie dam is egter vir ons redelik onbekend. Die naam Jacanahoek is na
aanleiding van Jan Griesel wat met sy boot Jacana seker dié persoon is wat die meeste van die oord na

Bethulie geseil het - selfs sonder 'n roer op 'n keer.

2.8 Gids vir Bethuliedam

Hierdie dam strek van Jacanahoek tot by Bethulie en is slegs met veiligheid bevaarbaar indien die dam 80
persent en voller is. Daar het heelwat opslikking reeds plaasgevind en daarom kan dit onveilig wees om ver

van die ou rivierloop uit te wyk. 'n Goeie baken wat ver gesien kan word is Krugerskop wat by Bethulie 1&.

HOOFSTUK 3

PRAKTIESE NAVIGASIE

3.1 Inleiding

Om kennis van 'n paar basiese navigasie beginsels te hé, mag u dalk op 'n dag net handig te pas kom,
maar dit kan ock 'n interessante toevoeging tot die becefening van u seilsport wees. Dink maar aan die
dikwels ledige ure op die water as die wind min is. Dit is dan die ideale tyd om 'n bietjie te eksperimenteer

met kaartwerk en al die interessante gebruike van u kompas, u kaarte en u plotter.



Die doel met hierdie hoofstuk is om u 'n paar basiese navigasie beginsels te illustreer deur die gebruik van
u kompas en plotter. Die illustrasies sal aan die hand van die kaart van die Hoofdam gedoen word. Die van
u wat dieptemeters en logs op u boot het, kan ook verdere interessante gebruike daarvan ontdek na

aanleiding van die illustrasies wat hier gegee word.

3.2 Wat u nodig het

Vir die gebruik van hierdie hoofstuk het u die volgende nodig:
(i) Loghoek
'n Noodsaaklike item voor u met enige navigasie begin, is 'n logboek of slegs 'n notaboek. Die doel
hiermee is om alle informasie wat u waarneem, aan te teken. So kan u byvoorbeeld die datum, tyd,
doel van vaart, windrigtings, barometriese druk, windsterktes, afstand geseil, kompasiesings en
enige interessante waarnemings aanteken. Sodra u 'n kompaslesing geneem het, skrywe dit neer
met die tyd wanneer dit geneem is en indien u die afstand ook het, teken dit aan. U kan dan
wanneer dit u pas die posisie op die kaart aanbring. So 'n logboek kan later interessante leesstof

wees.

(i) Stel kaarte van die dam
In hierdie gids is 'n volledige stel kaarte, maar vir navigasiedoeleindes is dit nodig dat u 'n los stel
het waarop u kan skrywe en lyne trek met 'n potlood wat weer uitgevee kan word. Vir u om op te
oefen, is Kaart 15 aangeheg. Die kaart dui al die vernaamste pieke met hulle hoogtes aan. Kaarte
is bekombaar by Dolf Cochrane, Ons dank aan Dolf vir hierdie kaart en vir sy samewerking by die
opstel van die kaarte.

(i  Handkompas

(iv)  Plotter

(v) Potlood, liniaal, uitveér en potloodskerpmaker

(vi) Bootkompas



(vii) Log instrumente wat die afstand geseil aandui, is nie noodsaaklik alhoewel dit nedig is vir

sekere bepalings.

3.3 Gebruik van die kompas

Die kompas is seker die belangrikste navigasie instrument op u boot en u kan dit nuttig gebruik deur 'n paar
basiese navigasie bepalings te doen. Die kompas is verdeel in 360° met Noord by 0°, Oos by 90°, Suid by
180° en Wes by 270°.

3.3.1 Variasie

Die magnetiese effek van die Aarde veroorsaak egter dat u kompaslesing afwyk van die ware lesing en
hierdie afwyking staan bekend as variasie. Die variasie verskil van waar u op die aardbo! is en dit verander
op dieselfde plek ook baie stadig oor die jare. By die Hendrik Verwoerddam was die variasie byvoorbeeld
in 1974 volgens die Direkteur-Generaal van opmetings 21°2' wes van ware noord en dit verander jaarliks
gemiddeld met 2 minute (2') weswaarts. Vir ons doeleindes sal ons die variasie deurgaans op 21° hou en
omdat dit nie verander oor die dam nie, gaan ons nie korreksie van ons kompaslesing na ware noord
aanbring nie. Op die see waar u oor ver afstande mag vaar, moet u altyd u kompaslesing aanpas met die
variasie wat op u kaart van daardie omgewing aangedui word. Ons kaartwerk gaan dus deurgaans in terme
van magnetiese noord wees, dit wil sé volgens die lesing wat u met 'n handkompas maak. Ons skrywe dit
byvoorbeeld as 120°M.

3.3.2 Deviasie

Dit gebeur dikwels dat die kompas wat op u boot gemonteer is deur items op die boot geaffekteer word.
Probeer alle los items soos 'n flits, bierblikke en dergelike items ver van die kompas plaas. Die vaste items
wat nog afwykings kan vercorsaak, kan u nou niks aan doen nie. Die afwykings staan nou bekend as
deviasie en u bootkompaslesing moet daarvoor gekorrigeer word. U moet 'n tabel opstel wat die deviasies
op verskillende hoeke aandui en die tabel moet u by u navigasietafel opplak sodat dit altyd byderhand is.
Die deviasie kan u vasstel met behulp van 'n handkompas deur die boot deur al die rigtings te draai, elke

keer die handkompas en die boot kompaslesing te neem



en die afwyking aan te teken. Dit is gerieflik om 'n grafiek soortgelyk aan dié in figuur 1 vir u bootkompas

trek.

3.3.4 Omrekene
Om vir die variasie en deviasie te korrigeer, is daar verskeie reéls al ontwerp om dit te onthou. Die
volgende prosedure lyk egter maklik om te onthou:

Die volgende simbole is internasionaal:

T : (True) Dui'n kompaslesing ten opsigte van ware noord aan.
v : Variasie.
M : (Magnetic) Dui'n kompaslesing tenopsigte van magnetiese noord aan.

Dit is die lesing wat u met 'n handkompas doen.
D : Deviasie.

cC : {Compass) Dui 'n lesing wat u vanaf u bootkompas maak.

Skrywe die simbole in die volgorde neer

T VvV M D C
Die tipe berekeninge wat dan normaalweg gedoen word, is om byvoorbeeld vanaf T om te reken na C, dit
is wanneer jy vanaf die kaart sien dat jy volgens 150° T s&, moet seil om by 'n sekere plek uit te kom. Dan
is dit nodig om te weet wat jou boot kompas lesing C moet wees. Omdat ons nie Variasie in ag hoef te
neem nie, sal ons omrekene slegs tussen M en C wees. Onthou dan die volgende:
Indien die bewerking van M na C is, met ander woorde in die rigting M —€,¢mn word 'n deviasie van

Wes bygetel en 'n deviasie van Oos afgetrek. Ons toon dit aan deur
M >& >C.
-

Indien die bewerking van C na M is, dan word 'n Wes deviasie afgetrek en 'n Oos deviasie bygetel. Ons dui

dit aan deur



Me< ——>C
+

FIGUUR1 : Kompas—deviasie

Gestel u maak 'n handkompas lesing na sonop van 123° M en volgens u tabel is die deviasie 3° Wes, dan
sal die kompas lesing om daarheen te seil 123+ 3 = 126° C wees. Indien u hierdie tipe berekeings doen,
gebruik u logboek waarin aangeteken is waar en wanneer die vaart begin is en dat u na Sonop vaar. Dan
skrywe u neer sodra die lesing na Sonop geneem is.

M D C

Sonop 123° 3'W 123 +3=126

3.4 Die Plotter

Die plotter is 'n praktiese, eenvoudige en veelsydige instrument. Dit kan as 'n paralleliini- linebreak aal,
gradeboog, vaartbeplanner, posisie bepaling, bepaling van die graad van windafdrywing, afstandsbepaling

en vele ander doeleindes gebruik word. Van hierdie gebruike sal met voorbeelde geillustreer word.

Die plotter het 'n 360" buite skaal vir die meet van grade en dit het parallel lyne vir die verskuiwing van die
plotter na ander dele van die kaart en vir die bepaling van afstande. Dit is belangrik dat 'n klein gaatjie
presies deur die middelpunt gemaak word sodat 'n potloodpunt daar deur kan gaan. Die plotter se

oppervlak is sodanig dat potloodstrepe daarop getrek kan word wat weer uitgevee kan word.
3.4.1 Gebruike van die plotter

Ons sal sewe gebruike van die plotter illustreer terwyl u dalk nog meer gebruike mag ontdek. Met die
gebruike wat hier ge illustreer word, sal u basiese navigasie vanaf landbakens kan beoefen en vertroud
raak daarmee deur gereeld te oefen. VVoordat ons egter na die gebruike kyk, is daar 'n paar simbole wat u

moet ken sodat u nie verward kan raak met die lyne op die kaart nie. Die simbole is



— Posisielyn volgens 'n magnetiese kompaslesing

> — Vaart gestuur of waterspoor
—>> —— Vaart goedgemaak of grondspoor

<S> Parallel lyn

Waargenome posisie (vaste punt)

Beraamde posisie

Vaste posisie verkry vanaf twee posisielyne

1. Stuurin 'n sekere rigting
Gestel u wil na Waltersrock stuur sodra u by die hawe uitgaan. Trek 'n lyn op u kaart volgens die koers
wat ¢ wil gaan, dit wil sé& van die hawenek na Waltersrock. Dui die lyn aan deur
——> omdat dit 'n posisielyn is. Plaas u plotter met die middelpunt op u vertrekpunt (Hawenek) en
oriénteer die plotter met N na magnetiese noord. Die sykant van die plotter moet met ander woorde
parallel aan die magnetiese noordlyn soos op die kaart aangedui, wees. Lees dan die rigting van die
plotter af naamlik 126"M. Dit moet u omreken na u kompaslesing deur die deviasie in ag te neem.

Gestel dit is 3" E (00s), dan is die rigting wat u moet stuur 126" - 3" = 123",

2. Trek van parallellyne (Kaart 9)
Die trek van parallellyne kan baie akkuraat met die plotter getrek word. Gestel u wil 'n parallellyn aan
die magnetiese noordlyn trek met die middelpunt van die plotter by die noordelike sluistoring op die wal.
Verleng eers die magnetiese noordlyn soos op die kaart aangedui. Skuif die plotter teen die lyn totdat
die 90" - 270’ lyn van die plotter deur die noordelike sluistoring gaan. Trek 'n lyn teen die onderkant (of
bokant) van die plotter wat loodreg met die noordiyn 1&. Skuif dan die plotter teen hierdie lyn totdat die
middelpunt op die noordelike siuistoring |&.

3. Aflees van 'n posisielyn (Kaart 10}



Gestel u wil 'n posisielyn bepaal terwyl u seil op 'n sekere tydstip. U wil dus nie weet waar u presies is

op daardie stadium nie, maar slegs 'n posisielyn trek sodat u kan sé u was op dié stadium toe u die

lesing gemaak het, érens op die posisielyn wat u op die kaart gaan trek. Kies u baken, sé& die noordelike

sluistoring en neem 'n kompaslesing. Gestel dit is 290" M. Trek dan die 290" lyn op die plotter self vanaf

sy middelpunt. Plaas die plotter op die kaart, oriénteer dit volgens magneties noord met die lyn na die

sluistoring. Merk die middelpunt van die plotter op die kaart en trek die posisielyn op die kaart. U weet

dus nou dat toe u die lesing geneem het, was u érens op die lyn. Om te bepaal waar presies, sal ons in

(5) behandel.

4. Posisie bepaling deur die kruis van twee posisie lyne (Kaart 11)

(a)

(b)

Indien die boot nie beweeg nie
indien u 'n posisie op die dam wil bepaal as die boot nie beweeg nie is maklik deur net twee
posisielyne te trek. Neem net twee lesings na twee bakens wat op die kaart aangedui is en plot die
twee posisielyne soos in (3) hierbo beskrywe. Waar hulle kruis is die posisie punt. Gestel u eerste
lesing was 290" na die noordelike sluistoring en 340 na die reservoir op Hollandhead oos van die
hawe. Skrywe die twee lesings in u logboek neer en gaan dan na die kaart. Trek eers die lyne op
die plotter en dra dit oor na die kaart. Waar die twee lyne kruis, dit is die middelpunt van die
plotter, is die posisie punt.
Indien die boof beweeg
Indien die boot beweeg kan u hierdie tegniek van posisie bepaling ook gebruik, maar dan moet u
in die rigting van 'n vaste baken of vanaf die baken vaar. Deur die rigting waarin u vaar as een van
die posisie lyne te plot en dan nog 'n lesing te neem na 'n ander baken, sal vir u 'n kruispunt van
twee posisie lyne gee. Dit sal ook 'n posisie punt wees waar u was terwyl u gevaar het.
5. Bepaling van 'n lopende posisie punt (Kaart 12)
Vir hierdie bepaling het u 'n afstandsmeter nodig. Die bepaling van 'n lopende posisie punt is
baie belangrik indien u die roete wat u gevaar het op die kaart wil aandui. Gestel u neem 'n

lesing na die noordelike sluistoring van 260°. Neem dadelik 'n afstandslesing of stel dit na nul.

Skrywe u lesings neer en trek die posisie lyn op u kaart. Seil vir s& 'n halfuur op 110" M,



neem 'n lesing na Walters Rock, s& 228" en neem 'n afstands lesing, s& 1.67 seemyle.
Onthou om die lesings neer te skrywe. Trek ook hierdie lyn in op u kaart, U weet nou dat met
die eerste lesing u érens op die eerste posisielyn was en met die tweede lesing u érens op die
tweede posisielyn was. Die afstand van 1.67 seemyle kan u op u plotter merk.

Trek nou 'n ewewydige lyn aan u eerste posisielyn op 'n afstand 1.67 seemyle in 'n 110’
rigting. Die snypunt van die ewewydige lyn en die tweede posisielyn is u posisie met die
tweede lesing. Die snypunt met die eerste posisielyn is die posisie waar u met die eerste
lesing was. Die lyn tussen die twee punte is die grondspoor of vaart goed gemaak wat
aangedui word deur > > . Ons veronderstel-dat-daar geen lybeweging van die boot was
nie. Deur hierdie bepalings herhaaldelik te doen, kan u die vaart op die dam trek. Ons noem
die vastepunte wat so bepaal word lopende vaste punte omdat dit vaste punte is wat in die

beweging van die boot bepaal is.

6. Bepaling van die lybeweging van die boot (Kaart 13)
Met lybeweging word bedoel die grade wat die boot van koers afdrywe as gevolg van die wind. Om die
lybeweging vas te stel, moet vanaf 'n vaste punt begin word. Gestel die punt is soos aangedui op die
kaart (260° W van Sonop en 85° E van Walter). Stuur 320° M teen 'n 20 knope westewind. Trek die lyn
op u kaart en dui dit aan as 'n koers gestuur. Neem 'n lesing na Walter nadat u 1 seemyl geseil het en
gestel dit is 240°. Trek die posisielyn op die kaart. U is dus  érens op hierdie lyn 1 seemyl vanaf die
vaste punt. Plaas u plotter met sy middelpunt op die vaste punt en draai dit in die rondte totdat die 1
seemyl afstand die posisielyn sny. Trek die lyn en dui dit as u grondspoor aan met >> . Die
hoek van 37° tussen die koers gestuur en die grondspoor is die lybeweging. Dit is wenslik dat u vooraf

vir u 'n tabel opstel van die lybeweging van u boot by verskillende windsterktes.

7. Wanneer om van koers te verander (Kaart 14}
Wanneer u teen die wind seil, is dit belangrik om te bepaal wanneer u van koers moet verander. 'n Boot

kan nie nader as 40° aan die wind seil nie en daarom moet u gereeld van koers verander indien u die



lybeweging van die boot in ag neem en u wil verhoed dat u dalk te ver gaan seil om by die bestemming
uit te kom. Trek op u plotter die 40° en 320° lyne. Gestel u is op vaste punt A op die kaart. Laat dit 'n
boei wees tydens 'n resies en seil na S.

Die wind is wes (sé 280°). Watter koers moet u seil?  Plaas die middelpunt van u plotter op A en laat
N in die rigting van S wys - dit is die punt waarheen u wil seil. Indien die wind direk vanaf S waai, sou
enige van die twee lyne wat op die plotter getrek is, gevolg kon word. Die wind is egter nie direk van S,
maar vanaf 'n punt suid van S. Draai die N op die plotter in daardie rigting en kies die been van die V op
die plotter wat nader aan S beweeg, m.a.w. die noordelike koers. Trek die lyn op die kaart. Indien daar
'n 5° lynbeweging is, moet u dit bytel by die hoek wat u boot seil, dit wil sé die lyne op u plotter moet 45°
en 315° wees. Vir die doeleindes van hierdie illustrasie hou ons die lyne by 40° en 320° . Die vraag is
nou hoe lank u die koers van 320° moet hou. Plaas die middelpunt van u plotter op die 17 meter
kontoerlyn en die koerslyn se snypunt. Laat die N van die plotter in die rigting van waar die wind waai
wees - die 0° lyn m.a.w. ewewydig aan die windlyn en trek die 320° been van die V op die kaart. U kan
ook die 8 meter kontoerlyn gebruik en u sal nog Crocodile mis. Indien die windrigting nie verander nie,
sal dit geen verskil aan u uiteindelike afstand geseil maak nie. Indien die windrigting nie verander nie,
kan u op hierdie koers bly totdat die 40° been van die V na S wys indien u die plotter skuiwe sodat die
320° been op die koerslyn bly. Die middelpunt van die plotter dui die vaste punt waar u van koers moet
verander. U seil dus totdat u 'n lesing van 317° na S maak. Indien daar 'n verandering in windrigting is,
moet u dadelik die N van die plotter in die rigting van die wind wys en kyk watter been van die V wys die
naaste aan u eindpunt en verander dan van koers op daardie been.

SLOT OPMERKINGS

Daar word vertrou dat met hierdie navigasie illustrasies 'n nuwe dimensie tot u seilsport gevoeg is. Dit is

belangrik om dit gereeld te oefen anders gaan dit vinnig vergeet word.

MAG U OP KOERS BLY

